
SUPERIOR BARGAINING POSITION AND FORMS OF ITS ABUSE: A

COMPARATIVE ANALYSIS OF THE PRACTICE IN GERMANY, JAPAN AND
SOUTH KOREA

Abduazizov Doniyor Baxtiyor ugli
Independent Researcher at Tashkent State University of Law

e-mail: abduazizovdoni@gmail.com

Abstract. This article examines the legal concept of abuse of superior bargaining position and the mechanisms of
its regulation in the practices of Germany, Japan, and South Korea. Unlike market dominance, superior bargaining
position arises from a specific economic dependency and is manifested when the stronger party in contractual
relations imposes unfair conditions on the weaker party that contradict ordinary commercial practices. The article
provides a comparative analysis of the enforcement practices of the competition authorities in these countries and
their criteria, highlighting the main forms of abuse of superior bargaining position and the legal standards applied
in their assessment.

Keywords: superior bargaining position, forms of abuse, competition law, Bundeskartellamt, JFTC, KFTC, unfair
trade practices, economic dependency.

USTUN MUZOKARA KUCHI VA UNING SUIISTE'MOLLIK SHAKLLARI:
GERMANIYA, YAPONIYA VA JANUBIY KOREYA AMALIYOTINING QIYOSIY
TAHLILI

Abduazizov Doniyor Baxtiyor o‘g'li
Toshkent davlat yuridik universiteti mustagqil izlanuvchisi

Annotatsiya. Mazkur maqolada ustun muzokara kuchini suiiste’'mol qilish institutining huquqgiy mazmuni va
uning Germaniya, Yaponiya hamda Janubiy Koreya tajribasida tartibga solinish mexanizmlari tahlil qilinadi. Ustun
muzokara kuchi, bozor ustuvorligidan farqli o‘laroq, muayyan iqtisodiy garamlik asosida yuzaga keladi va
shartnomaviy munosabatlarda kuchliroq tomonning zaifroq tomonga odatiy tijorat amaliyotiga zid bo‘lgan,
adolatsiz shartlarni majburan yuklashi sifatida namoyon bo‘ladi. Maqolada mazkur mamlakatlarning raqobat
organlari tomonidan huquqgni qo‘llash qilish amaliyoti hamda ularning mezonlari qgiyosiy tahlil qilinib, ustun
muzokara kuchini suiiste’'mol qilishning asosiy shakllari va ushbu shakllarning aniqlashdagi huquqiy mezonlar
yoritiladi.

Kalit so‘zlar: ustun muzokara kuchi, suiiste’'mollik shakllari, raqobat huquqi, Bundeskartellamt, JFTC, KFTC,
insofsiz savdo amaliyotlari, iqtisodiy qaramlik.

DOI: https://doi.org/10.47390/SPR1342V5SI7Y2025N32

Ustun muzokara kuchini suiiste’mol qilish bu xo‘jalik yurituvchi subyektning boshqa bir
tomon bilan savdo aloqalarida nisbatan kuchliroq iqtisodiy kuchidan foydalanib, nohaq
shartlarni majburan qabul qildirish yoki boshqa turdagi asossiz talablarga majbur etish
holatlarini anglatadi [2-20]. Ustun mavqeni suiiste'mol qilishdan farqli ravishda, ustun
muzokara kuchini suiiste’'mol qilish holatlari sezilarli bozor ulushiga ega bo‘lmagan korxona
tomonidan ham sodir etilishi mumkin, agar u muayyan iqtisodiy ustunlikka ega bo‘lsa va bu

ustunlikni adolatsiz tarzda kontragentlariga nisbatan qo‘llagan bo‘lsa kifoya [12-158-168].
Ko‘plab davlatlar, aynigsa ta’'minot zanjiri doirasida kichik yetkazib beruvchilarni himoya qilish
magqsadida, ustun muzokara kuchini suiiste’'mol qilishga qarshi normalarni raqobat to‘g‘risidagi
gonunchilik yoki maxsus savdo qonunlari orqali tartibga soladi. Bu, ayniqsa chakana savdo
sohasida dolzarb bo'lib, yirik chakana savdo tarmoqlari yoki platformalar oz yetkazib
beruvchilari ustidan ustunlikka ega bo‘lib, uni suiiste’'mol qilish xavfini oldini olishga harakat
qiladi.

Ushbu maqgolada Germaniya, Yaponiya va Janubiy Koreyada tajribasida ustun muzokara
kuchini suiiste’'mol qilishni huquqiy tartibga solish tizimlari va ularni amalda qo‘llash tajribasi
tahlil qilinadi. Tahlil quyidagi asosiy yo‘nalishlarni gamrab oladi: (1) ustun muzokara kuchini
suiiste'mol qilishni taqiqlashning huquqiy asoslari; (2) ustun muzokara kuchini suiiste’'mol
qilish holatlarini aniqlashda raqobat organlari tomonidan qo‘llaniladigan mezonlar va usullar;
(3) huqugni muhofaza qilish jarayonlari va qo‘llaniladigan mezonlar va shartlar. Mazkur tahlil
davomida tegishli gonunchilik, hukumat nashrlari va ilmiy adabiyotlarga tayangan holda, ustun
muzokara kuchini suiiste’'mol qilishning mohiyati va unga qarshi kurashish mexanizmlarini
tahlil qgilinadi.

Metodologiya. Maqolada qiyosiy-huquqiy tahlil usuli qo‘llanilib, Germaniya, Yaponiya
va Janubiy Koreyaning amaldagi qonunchilik normalari, raqobat organlari tomonidan ishlab
chiqilgan ko‘rsatmalar hamda sud amaliyoti o‘rganildi. Tahlil jarayonida milliy qonun hujjatlari,
hukumat nashrlari va akademik adabiyotlar manba sifatida foydalanildi. Ushbu metodologiya
orqgali ustun muzokara kuchini suiiste’mol qilishning huquqiy mazmuni, mezonlari va qo‘llash
mexanizmlarini aniqlash hamda davlatlar o‘rtasidagi umumiylik va farqlilikni ko‘rsatish
magqsad qilingan.

Qiyosiy tahlil uchun tanlangan mamlakatlar

Mazkur maqolada qiyosiy tahlil uchun uchta davlat tajribasi tanlab olindi. Bular:

1. Germaniya - Bundeskartellamt amaliyotida shakllangan huquqiy yondashuv, iqtisodiy
qaramlik mezonlari va shartnoma adolatsizligini baholash usullari sababli.

2. Yaponiya - Monopoliyaga garshi qonun (AMA) va Yaponiya Adolatli savdo komissiyasi
(JFTC) ko‘rsatmalarida ustun muzokara kuchi alohida insofsiz savdo amaliyoti sifatida
tartibga solingani hamda batafsil huquqiy mezonlar ishlab chiqilgani tufayli.

3. Janubiy Koreya - Monopoliyani tartibga solish va halol savdo to‘g'risidagi qonun
(MRFTA) hamda yirik chakana savdo faoliyatini tartibga soluvchi maxsus qonun orqali
ustun muzokara kuchini suiiste’'mol qilishning oldi olinishi va Koreya Adolatli savdo
komissiyasi (KFTC) amaliyotining yapon tajribasiga yaqinligi sababli.

Mazkur davlatlar tajribasi tanlanishining sababi — ularning adolatli savdo
amaliyotlarini mustahkamlashga qaratilgan aniq qonunchilik asoslari, ragobat organlarining
faol amaliyoti va kichik xo‘jalik subyektlarini himoya qilishga yo‘naltirilgan mexanizmlaridir

Ma’lumot yig‘ish manbalari

Qiyosiy tahlilni tayyorlashda ma’lumotlar quyidagi manbalardan olindi:

e Germaniya, Yaponiya va Janubiy Koreya qonunlari (GWB, AMA, MRFTA) va ularga oid
ijro hujjatlari;

e Raqobat organlarining rasmiy ko‘rsatmalari va amaliy qarorlari (Bundeskartellamt,
JFTC, KFTC);

e Ilmiy maqgolalar, monografiyalar va xalgaro ilmiy nashrlar;

o Rasmiy hukumat hisobotlari va xalgaro tashkilotlarning ochiq manbalari.

Tahlil qilish tartibi

Tahlil quyidagi bosqichlarda amalga oshirildi:

e Huqugqiy normalarni aniqlash: Har bir davlat qonunchiligida ustun muzokara kuchini
suiiste’'mol qilishga oid asosiy huquqiy normalar qayd etildi.

e Qiyosiy baholash: Germaniya, Yaponiya va Janubiy Koreya qonunchiligi va
amaliyotidagi o’xshashliklar hamda farqlar tahlil qilindi.

o Shakllarni tasniflash: Adolatsiz savdo amaliyotlarining keng tarqalgan shakllari
(majburiy xarid, to‘lovlarni kechiktirish, xarajatlarni majburlash va boshgalar) aniqlab
chiqildi.

o Tavsiyalar ishlab chiqish: O‘zbekiston tajribasi uchun qo‘llash mumkin bo‘lgan nazariy
va amaliy xulosalar shakllantirildi.

Ish qamrovi

Tadgiqotning asosiy e’tibori huquqiy va institutsional asoslarni tahlil gilishga garatildi,
igtisodiy-statistik tahlil esa chuqur ko‘rinishda amalga oshirilmadi. Ma’'lumotlar asosan ochiq
hujjatlar va ilmiy nashrlarga tayangan bo'lib, yopiq yoki maxfiy qarorlar tahlildan tashqarida
qolgan. Natijada ishlab chiqilgan tavsiyalar xalqaro tajribaga mos bo‘lsa-da, ular
O‘zbekistonning o‘ziga xos ijtimoiy-iqtisodiy sharoitlarini hisobga olgan holda qo‘llanishi zarur.

Natijalar

Xalgaro huqugqiy tajriba

Germaniya tajribasi

Germaniya raqobat qonunchiligiga ko‘ra, ustun muzokara kuchi tushunchasi shunday
holatlarda vujudga keladiki, bunda xo‘jalik yurituvchi subyektlardan biri ikkinchi tomonning
iqtisodiy faoliyatiga ma’lum darajada qaram bo‘ladi. Agar ular o‘rtasidagi hamkorlik tugatilsa
yoki sezilarli darajada yomonlashsa, zaifroq tomonning tadbirkorlik faoliyatini davom ettirishi
jiddiy qiyinchiliklarga duch keladi. Natijada kuchliroq tomon o‘z shartlarini qarshi tarafga
mustagqil tanlov imkoniyatisiz qabul qildirishga erishadi.

Germaniya Federal Kartel idorasi (keyingi o‘rinlarda - Bundeskartellamt) bunday
vaziyatlarni aniqlashda bir gator mezonlardan foydalanadi. Xususan, yetkazib beruvchining oz
mahsulotlarini sotishda chakana savdo tarmog'‘iga qanchalik qaramligi, muqobil xaridorlarning
mavjudligi yoki ularning yetarlicha rivojlanmaganligi, shuningdek xarid bozorida chakana
sotuvchining iqtisodiy ahamiyati sinchkovlik bilan tahlil gilinadi. Muhim jihati shundaki, ustun
muzokara kuchiga ega tomon umumiy bozor segmentida hukmron mavqgega ega bo‘lishi shart
emas. [kki tomon o‘rtasidagi shartnomaviy munosabatlarda kuchlar notengligi mavjud bo‘lishi
ustun muzokara kuchi maqomini belgilash uchun yetarli asos hisoblanadi [8]. Masalan, yirik
chakana savdo tarmogqlari kichik yetkazib beruvchilar bilan ishlaganda, agar ushbu yetkazib
beruvchilar boshqa teng hajmdagi xaridorlarni topishda qiyinchilikka duch kelsa, bu chakana
savdo tarmogqlari ustun muzokara kuchiga ega tomon sifatida baholanishi mumkin.

Ustun muzokara kuchini suiiste’'mol qilish holatini aniglashda, Germaniya tajribasiga
ko‘ra, shartnomaviy majburiyatlar yoki qo‘yiladigan talablarning odatiy tijorat amaliyotidan
obyektiv asosga ega bo‘lmagan holda chetga chiqishi alohida o‘rganiladi. Bunday vaziyatda
kuchliroq tomon zaifroq tomon zimmasiga ortiqcha majburiyatlarni yuklab, uning tadbirkorlik
faoliyatiga nisbatan asossiz og'irliklar keltirib chiqarishi suiiste’'mol sifatida baholanadi [9-7].
Germaniya sud amaliyoti va Bundeskartellamt faoliyatida ustun muzokara kuchini suiiste’'mol

qilishning turli shakllari qayd etilgan. Ularga quyidagilar kiradi: shartnomada bevosita nazarda
tutilmagan, biroq ustun muzokaradagi shaxs tomonidan bir tomonlama tatbiq etiladigan
chegirmalar yoki bonuslarni talab qilish; to‘lov muddatlarini bir tomonlama tarzda asossiz
uzaytirish; yetkazib beruvchilardan xaridorning xarajatlarini qoplashni majburan yuklash;
shuningdek, ortiqcha tadbirkorlik tavakkalchiligini zaifroq tomon zimmasiga yuklash [7].
Bunday hollarda asosiy tahliliy mezon shundan iboratki, agar ustun muzokara kuchiga ega
tomon olgan imtiyoz yoki ustunlik zaifroq tomonga mutanosib darajada foyda keltirmasa va u
hech qanday samaradorlik yoki iqtisodiy zarurat bilan oqlanmasa, mazkur vaziyat zaif tomonni
ekspluatatsiya qilinishi sifatida baholanadi.

Ustun muzokara kuchini suiiste’'mol qilish holatlarini aniqlashda Bundeskartellamt
odatda ish yuritishning umumiy protsessual tartib-taomillaridan foydalanadi. Jumladan, u
tahlil jarayonida xo‘jalik yurituvchi subyektlarga ma’lumot so‘rovlari bo‘yicha talabnomalar
yuboradi, sohalar kesimida maxsus so‘rov va tahlillarni amalga oshiradi hamda qarama-qarshi
tomonlarning iqtisodiy qaramlik darajasini sifat jihatdan baholaydi [2-59]. Mazkur huquq
instituti doirasida bozor ulushi hal giluvchi ahamiyat kasb etmaydi, shu bois ustun mavqgega
ega bo‘lmagan kompaniyalar ham javobgarlikka tortilishi mumkin. Shuning uchun tahlilning
asosini, avvalo, xo‘jalik yurituvchi subyektlarning iqtisodiy qaramlik darajasi hamda shartnoma
shartlariga zid ravishda qo‘llaniladigan adolatsiz savdo amaliyotlari tashkil etadi. Bunday
hollarda bahsli shartlarning obyektiv zarurati yoki asoslanganligi hagida isbotlash majburiyati
bevosita ustun muzokaradagi tomon zimmasiga yuklanadi.

Yaponiya tajribasi

Yaponiyada ustun muzokara kuchini suiiste’'mol qilish raqobat huquqi doirasida alohida
insofsiz savdo amaliyoti turi sifatida taqiqlangan [13-2-3]. Ushbu institutning huquqiy asoslari
1947-yilda qabul qilingan Monopoliyaga garshi qonun (keyingi o‘rinlarda - AMA) bilan
belgilanadi. 2009-yilda ushbu qonunga kiritilgan o‘zgartirishlar natijasida ustun muzokara
kuchini suiiste'mol qilish shakllari qonunning 2-moddasi, 9-bandi, 5-kichik bandida
mustahkamlab qo‘yildi. Mazkur norma quyidagicha ta’rif beradi: “o0zining ustun muzokara
kuchidan foydalanib, odatiy tijorat amaliyotiga zid ravishda boshqa tomon zimmasiga asossiz
zararli shartlarni yuklash” insofsiz savdo amaliyoti sifatida baholanadi.

Boshqgacha qilib aytganda, agar xo‘jalik yurituvchi subyekt nisbiy iqtisodiy ustunlikka
ega bo‘lsa va uning garama-garshi tomoni mazkur talablarni rad eta olmagan holda asossiz
shartlarni bajarishga majbur etilsa, bunday xatti-harakat AMA buzilishi sifatida baholanadi.
Qonunda ustun muzokara kuchini suiiste’'mol qilishning turli ko‘rinishlari misol tarigasida
keltirilgan. Ularga jumladan quyidagilar kiradi: kontragentni shartnoma shartlariga daxldor
bo‘lmagan mahsulotlarni xarid qilishga majburlash; bepul xizmatlar ko‘rsatishni yoki mablag’
ajratishni talab qilish; yetkazib berilgan tovarlarni bir tomonlama tartibda gabul gilmaslik yoki
qaytarib yuborish; to‘lovlarni asossiz kechiktirish; shuningdek, odatiy biznes amaliyotiga zid
tarzda savdo shartlarini zararli shaklda belgilash.[3- 2 (9-5))]

Mazkur normalarning ijrosi Yaponiya Adolatli savdo komissiyasi (Japan Fair Trade
Commission - keyingi o‘rinlarda JFTC) tomonidan ta’'minlanadi. 2010-yilda JFTC AMA doirasida
ustun muzokara kuchini suiiste’'mol gilishga oid maxsus ko‘rsatmalarni gabul qilgan bolib, ular
hozirgi kunda ham tadbirkorlik subyektlari uchun asosiy me’yoriy-huquqiy manba vazifasini
o‘taydi. Ushbu ko‘rsatmalarda ustun muzokara kuchining mazmuni batafsil izohlangan va
gonun buzilishiga olib keluvchi xatti-harakatlarning aniq misollari keltirilgan.

JETC alohida ta’kidlaydiki, xo‘jalik yurituvchi subyekt ustun muzokara kuchiga ega
bo‘lishi uchun bozorning monopol yoki dominant ishtirokchisi bo‘lishi shart emas. Yetarli
darajada “nisbiy ustunlik” mavjud bo‘lsa, ya’ni muayyan savdo munosabatlarida bir tomon
ikkinchi tomonning iqtisodiy qaramligidan foydalanayotgan bo‘lsa, ustun muzokara kuchi
mavjud deb topiladi. Bunday vaziyat nafagat yirik kompaniyalar bilan kichik hamkorlar
o‘rtasida, balki ikki yirik subyekt yoki ikki kichik subyekt o‘rtasida ham yuzaga kelishi mumkin.
Chunki ustunlikni belgilashda asosiy mezon bozor ulushi emas, balki muayyan iqtisodiy
garamlik darajasi hisoblanadi [4-5].

JFTC ustun muzokara kuchi mavjudligini aniqlashda bir qator sifat mezonlaridan
foydalanadi. 2010-yilda gabul gilingan “Monopoliyaga qarshi qonun doirasida ustun muzokara
kuchini suiiste’'mol qilishga oid ko‘rsatmalar”da ushbu mezonlar to‘rt asosiy guruhga ajratilgan.

Birinchidan, zaifroq tomonning kuchliroq tomonga garamlik darajasi baholanadi.
Bunda, savdo hajmining ganchalik qismi aynan shu hamkor bilan bog‘langanligi va ushbu
ulushning tadbirkorlik faoliyati uchun ahamiyati e’tiborga olinadi.

Ikkinchidan, kuchliroq tomonning bozor ulushi tahlil gilinadi. Unga kompaniyaning
sohadagi ulushi, yetakchilik darajasi va strategik o‘rni kiradi.

Uchinchidan, muqobil hamkorlarni topish imkoniyati hisobga olinadi. Agar zaifroq
tomon boshqga xaridor yoki buyurtmachini topa olmasa yoki u muayyan hamkorlik uchun
shaxsiylashtirilgan investitsiyalarni amalga oshirgan bo‘lsa, u amalda kuchli tomonga qaram
bo‘lib goladi.

To‘rtinchidan, boshqa tashqi omillar baholanadi. Jumladan, hamkorlik hajmi, ustun
muzokaradagi shaxsning bozordagi obro‘si va brend ta’siri, shuningdek, ikki tomon o‘rtasidagi
igtisodiy hajm tafovuti ustun muzokara kuchini belgilovchi mezon sifatida ko‘rib chiqiladi.

Ushbu mezonlar shuni ko‘rsatadiki, agar ustun muzokaradagi shaxs bilan hamkorlikdan
voz kechish zaifroq tomonning faoliyatini sezilarli darajada izdan chigarsa, JFTC uni ustun
muzokara kuchiga ega deb topadi. Muhim jihati shundaki, bu holat ko‘pincha doimiy savdo
munosabatlariga taallugli bo‘lsa-da, hatto bir martalik bitimlarda ham, agar zaifroq tomon real
sharoitda talabni rad eta olmasa, ustun muzokara kuchi mavjud deb e’tirof etiladi [4-5-6].

Ustun muzokara kuchining mavjudligi o‘zi qonun buzilishi uchun yetarli emas. Qonuniy
javobgarlik yuzaga kelishi uchun ustun muzokara kuchiga ega shaxs xatti-harakati “odatiy
tijorat amaliyotiga zid ravishda adolatsiz” bo‘lishi lozim. Shu bois, JFTC kuchli tomonning
go‘ygan talabi yoki qarori odatiy savdo amaliyotlaridan chetga chigadimi va zaifroq tomonga
bir tomonlama zarar yetkazadimi, degan savolni alohida tahlil giladi. Masalan, shartlarni bir
tomonlama va kutilmagan tarzda o‘zgartirish, hech qanday huquqiy asosga ega bo‘lmagan
talablarni qo‘yish yoki xarajatlar va risklarni kontragent zimmasiga majburan yuklash kabi
amaliyotlar odatda suiiste’'mol shakli sifatida baholanadi.

JFTC ko‘rsatmalarida qayd etilganidek, ushbu tartibning asosiy magqsadi zaifroq
tomonning mustaqil ravishda xo‘jalik qarorlarini himoya qilish va bozorda adolatli raqobatni
ta’'minlashdan iboratdir. Chunki ustun muzokara kuchiga ega shaxs asossiz imtiyozlar talab
qilishi kichikroq subyektlarning raqobatbardoshligini pasaytiradi va natijada bozorda raqobat
mubhiti buzilishiga olib keladi [13-12].

Amaliyotda uchraydigan keng tarqgalgan suiiste’mollik shakllari bir necha ko‘rinishda
namoyon bo‘ladi. Jumladan:

223



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/7 (5) - 2025

e Bitimga daxldor bo‘lmagan tovar yoki xizmatlarni majburiy sotib olishga undash,
ya'ni kontragentni o‘z faoliyatiga aloqasi bo‘lmagan qo‘shimcha xaridlarni
amalga oshirishga majbur qilish;

e Yetkazib beruvchilardan bepul xizmat yoki mablag’ talab qilish, masalan,
ularning xodimlarini chakana sotuvchining do‘konlarida ishlashga yuborish yoki
sotuvdan keyingi xizmat ko‘rsatishni bepul ta’'minlash;

o Yetkazilgan tovarlarni asossiz ravishda qaytarib yuborish yoki to‘lovni
kechiktirish va kamaytirish, ya'ni kontragentning moliyaviy barqarorligiga
bevosita salbiy ta’sir ko‘rsatadigan shartlarni majburan qo‘llash;

e Yetkazib beruvchilar zimmasiga qo‘shimcha moliyaviy yuklarni yuklash,
xususan, reklama xarajatlari, savdo nuqtalarini ta’'mirlash bilan bog'liq xarajatlar,
“go‘llab-quvvatlash” badallari yoki ikki tomon o‘rtasida kelishilmagan narxlarni
tushirish talablarini kiritish.

Mazkur xatti-harakatlarning barchasi, agar ular huquqiy va iqtisodiy asos va
mutanosiblikdan mahrum bo‘lsa, ustun muzokara kuchini suiiste’mol qilish sifatida baholanadi
va AMA talablariga zid hisoblanadi [4-9-35].

Janubiy Korea tajribasi

Janubiy Koreya tajribasida ustun muzokara kuchini suiiste’'mol gilish masalasi nafaqat
umumiy raqobat huquqi normalari orqali, balki chakana savdo sohasiga oid maxsus
gonunchilik orqali ham tartibga solinadi. Asosiy raqobat qonuni “Monopoliyani tartibga solish
va halol savdo to‘g‘risidagi qgonun” (Monopoly Regulation and Fair Trade Act, keyingi o‘rinlarda
- keyingi o‘rinlarda MRFTA) ustun muzokara kuchini suiiste’'mol qilishni “insofsiz savdo
amaliyoti” sifatida belgilab, uni taqiqlangan xatti-harakatlar qatoriga kiritadi [6-45].
MRFTAning ijro hujjatlarida hamda Koreya Adolatli savdo komissiyasi (Korea Fair Trade
Comission - keyingi o‘rinlarda KFTC) tomonidan ishlab chiqilgan ko‘rsatmalarda ustun
muzokara kuchini suiiste’'mol qilishning aniq ko‘rinishlari belgilab berilgan. Qonun
normalariga muvofiq, agar xo‘jalik yurituvchi subyekt garama-qarshi tomonning iqtisodiy
qaramligidan foydalanib, uni “adolatsiz shartlarni qabul qilishga majburlasa”, bu MRFTA
buzilishi sifatida baholanadi. Muhim jihati shundaki, bunday hollarda bozor ulushini isbotlash
talabi mavjud emas. Asosiy e’tibor tomonlar o‘rtasidagi nisbiy kuch nomutanosibligi va
yuklanayotgan shartlarning adolatliligiga qaratiladi. Shu sababli, hatto umumiy bozor ulushida
dominant hisoblanmagan kompaniyalar ham, agar ular alohida shartnomaviy munosabatlarda
nisbatan ustun muzokara kuchini suiiste’mol qilsa, javobgarlikka tortilishi mumkin.

Janubiy Koreyada ayrim sohalarda yetkazib beruvchilarni himoya qilishga qaratilgan
maxsus qonunlar ham gabul qilingan. Ularning eng muhimlaridan biri “Yirik chakana savdo
faoliyatida adolatli tranzaksiyalar to‘grisidagi qonun” bo‘lib, 2012-yilda yirik chakana
tarmogqlar va ularning yetkazib beruvchilari o‘rtasidagi munosabatlarni tartibga solish
magqsadida qabul qilingan. Mazkur qonun chakana sotuvchilarga bir qator majburiyatlarni
yuklaydi. Jumladan:

e to'lovlarni oz vaqtida amalga oshirish majburiyati;

e sotilmagan tovarlarni bir tomonlama qaytarishni taqiglash;

o yetkazib beruvchilarni ularning roziligisiz aksiyalarda ishtirok etishga yoki
xarajatlarni bo‘lishishga majburlashni man etish.

Shu tarzda ushbu qonun yirik chakana sotuvchilarning ustun mavqeidan Kkelib
chigadigan suiiste’'mol xatti-harakatlarini chegaralash hamda yetkazib beruvchilarning
igtisodiy manfaatlarini himoya qilishni maqgsad qiladi [1-7]. Qonunning maqsadi yirik
supermarketlar, universal do‘konlar va onlayn savdo platformalari tomonidan kichik yetkazib
beruvchilarga nisbatan odatiy tarzda uchraydigan suiiste’mollik shakllarini bartaraf etishdan
iborat. MRFTA kabi, ushbu qonun buzilgan taqdirda ham KFTC tomonidan tuzatish choralarini
ko‘rish va jarimalar qo‘llash imkoniyati mavjud.

Ustun muzokara kuchini suiiste'mol qilishni baholashda KFTC yondashuvi Yaponiya
amaliyotiga yaqin bo'lib, asosiy mezon sifatida iqtisodiy garamlik va nisbiy kuch tafovuti
olinadi. Bunda bir tomon shunday kuchga ega bo‘lishi mumkinki, qarama-qarshi tomon uning
qo‘ygan talablarini qabul qilishdan boshqa real imkoniyatga ega bo‘lmaydi.

Mazkur vaziyatni aniglashda KFTC bir nechta ko‘rsatkichlardan foydalanadi. Jumladan:

e tomonlarning savdo hajmi va xarid hajmi o‘rtasidagi sezilarli tafovut;

e zaifroq tomonning mugqobil xaridorlar yoki yangi bozorlarni topish imkoniyatining
cheklanganligi;

e ustun muzokaradagi shaxsning talabi bilan amalga oshirilgan investitsiyalar yoki
shartnomaviy majburiyatlar tufayli vujudga kelgan strukturaviy bog‘ligliklar.

Shu tarzda, KFTC uchun hal giluvchi mezon bu tomonlar o‘rtasidagi real iqtisodiy
garamlik darajasi va zaifroq subyektning amalda erkin tanlov imkoniyatidan mahrum
bo‘lishidir [5-40]. Mazkur tushuncha Janubiy Koreyaning tarixan chaebol-dominant iqtisodiy
tuzilmasidan kelib chiqgan bo‘lib, yirik konglomeratlar kichik yetkazib beruvchilar ustidan bir
tomonlama shartlar belgilash imkoniyatiga ega bo‘lganligi sababli huquqiy aralashuv zarurati
tug‘ilgan. Shu bilan birga, KFTC ta’kidlaganidek, ushbu institut asosan yirik konglomeratlar
kichik biznes hamkorlariga nisbatan ixtiyoriy va biryoqlama siyosat yuritgan hollarda
go‘llaniladi [10].

Janubiy Koreya qonunchiligida ustun muzokara kuchini aniqlash uchun aniq bozor
ulushi chegarasi belgilanmagan. Shuning uchun nisbatan kichik bozor ulushiga ega kompaniya
ham ma’lum bir hamkor ustidan ustun mavqgega ega bo‘lishi mumkin, agar mazkur hamkor
uchun bitim hajmi katta iqtisodiy ahamiyat kasb etsa. Masalan, agar chakana sotuvchi yetkazib
beruvchining umumiy savdolarining 30 foizini tashkil etsa, shu sotuvchining umumiy bozor
ulushi 20 foizdan past bo‘lsa ham, u mazkur yetkazib beruvchiga nisbatan ustun muzokara
kuchiga ega deb topiladi. KFTC oz tahlilida asosiy e’tiborni zaifroq tomonning erkinlik
darajasiga qaratadi. Ya'ni, u mazkur biznes munosabatlaridan “erkin chiqib ketish”
imkoniyatiga egami yoki yo‘qligini aniqlaydi. Agar bunday imkoniyat mavjud bo‘lmasa, hatto
bir martalik bitim doirasida ham ustun mavqge mavjud deb e’tirof etiladi. So‘nggi yillarda KFTC
o'z ko‘rsatmalariga tegishli o‘zgartirishlar kiritib, ushbu yondashuvni yana bir bor
mustahkamladi, sud qarorlari esa bu talqinni qo‘llab-quvvatlab, uni huquqiy amaliyotda yanada
mustahkamlab berdi [11].

Ustun muzokara kuchi mavjud deb topilgach, KFTC xatti-harakatlarning adolatliligini
tahlil giladi. Qonun buzilishi uchun talab etiladigan asosiy mezon bu zaifroq tomonga bir
tomonlama zarar Kkeltiruvchi hamda odatiy tijorat amaliyotiga zid bo‘lgan harakatlarning
mavjudligidir. KFTCning amaldagi “Nohaq savdo amaliyotlarini ko‘rib chiqish bo‘yicha
ko‘rsatmalari”da ustun muzokara kuchini suiiste’'mol qilishning eng ko‘p uchraydigan shakllari
sanab o‘tilgan. Ularga jumladan:

e to'lovlarni bir tomonlama kamaytirish yoki kechiktirish;

o mahsulotlarni kelishuvsiz qaytarish yoki inventar tavakkalchiligini yetkazib
beruvchiga yuklash;

o yetkazib beruvchilarni boshqa tovarlarni xarid qilishga yoki bepul xizmat
ko‘rsatishga majburlash;

e reklama va tashqi xarajatlarni majburan yuklash;

o shartnomani bir tomonlama o‘zgartirish yoki bekor qilish kiradi.

Mazkur harakatlarning barchasi iqtisodiy asosdan mahrum bo‘lsa va zaifroq tomonga
bir tomonlama zarar yetkazsa, ular KFTC amaliyotida ustun muzokara kuchini suiiste’'mol qilish
sifatida baholanadi. Ushbu xatti-harakatlar odatda qonuniy asosga ega bo‘lmagan, mutanosiblik
mezonidan chetga chiqadigan va halol savdo shartlarini buzadigan holatlar sifatida
baholanadi [11].

Muhokama. Germaniya, Yaponiya va Janubiy Koreya tajribasi qiyosiy o‘rganilganda,
ustun muzokara kuchini suiiste’mol qilishni tartibga solishda mazkur davlatlarning huquqiy va
institutsional yondashuvlari bir-biriga yaqin bo‘lsa-da, ayrim muhim farqlar ham ko‘zga
tashlanadi. Germaniya tajribasi ko‘proq iqtisodiy qaramlik mezoniga urgu beradi: agar
shartnoma munosabatlari tugatilishi zaifroq tomonni jiddiy qiyinchilikka duchor etsa, bu ustun
muzokara kuchining mavjudligini bildiradi. Bundeskartellamt tahlilda savdo hajmi, muqobil
xaridorlarning mavjudligi va chakana sotuvchining bozor ahamiyatini hisobga oladi. Muhim
jihat shundaki, Germaniyada ustun muzokara kuchini aniglash uchun bozor ustuvorligi shart
emas — ikki tomon o‘rtasidagi kuchlar nomutanosibligi yetarli asos hisoblanadi. Bu yondashuv
Germaniya tizimining kuchli tomoni bo‘lib, kichik yetkazib beruvchilarni himoya qilishda
samarali mexanizm vazifasini bajaradi.

Yaponiya tajribasida ustun muzokara kuchi 1947-yildagi Monopoliyaga qarshi qonun
bilan huquqiy jihatdan mustahkamlangan bo‘lib, 2009-yilda unga kiritilgan o‘zgartirishlar
mazkur institutni alohida insofsiz savdo amaliyoti sifatida belgiladi. Yaponiya Adolatli savdo
komissiyasi (JFTC) 2010-yildagi ko‘rsatmalarida ustun muzokara kuchini aniqlash mezonlarini
batafsil ishlab chiqdi. JFTC yondashuvi Germaniyaga qaraganda nisbatan tizimlashtirilgan
bo‘lib, u to‘rt asosiy ko‘rsatkichni (igtisodiy qaramlik, bozor ulushi, muqobil hamkorlarni topish
imkoniyati, tashqi omillar) nazarda tutadi. Shu bilan birga, Yaponiya tajribasi shuni
ko‘rsatadiki, ustun mavqgega ega bo‘lish uchun monopol yoki dominant o‘yinchi bo‘lish shart
emas — nisbiy ustunlikning o‘zi yetarli. Bu yondashuv huquqgni qo‘llashni kengaytirib, kichik
hamda o‘rta bizneslarni samarali himoya qilish imkonini beradi.

Janubiy Koreya esa Germaniya va Yaponiyaga nisbatan ikki darajali yondashuvni
go‘llaydi: bir tomondan, umumiy raqobat qonuni — MRFTA orqali, ikkinchi tomondan, yirik
chakana savdoga oid maxsus qonun orqali ustun muzokara kuchini tartibga soladi. Bu Koreya
tizimining o‘ziga xos kuchli jihati bo‘lib, u nafagat umumiy savdo munosabatlarini, balki
sektorlar kesimidagi muammolarni ham qamrab oladi. KFTC amaliyotida ham Yaponiya
tajribasiga o‘xshash tarzda iqtisodiy qaramlik va zaif tomonning erkin tanlov imkoniyatidan
mahrumligi asosiy mezon sifatida qo‘llaniladi. Shu bilan birga, Koreyada ustun muzokara
kuchini aniglash uchun aniq bozor ulushi chegarasi belgilanmagan bo‘lib, bu qoidaning amaliy
ahamiyati shundaki, kichik bozor ulushiga ega korxona ham muayyan hamkor ustidan ustun
mavqe kasb etishi mumkin.

Ushbu uch davlat tajribasi qiyosiy tahlil gilinganda, umumiy jihat sifatida shuni ko‘rish
mumkinki, barcha tizimlarda asosiy maqgsad zaifroq tomonning iqtisodiy manfaatlarini himoya
qilish va bozorda adolatli ragobatni ta’minlashdir. Shu bilan birga, Germaniya ko‘proq iqtisodiy
qaramlikni aniqlash va odatiy tijorat amaliyotidan chetga chiqishni tahlil qilsa, Yaponiya
huquqiy mezonlarni tizimlashtirish va kengaytirishga urg‘u beradi, Janubiy Koreya esa sektoral
yondashuvni ham qo‘llab, chakana savdo sohasidagi suiiste’'mol holatlariga qarshi maxsus
qonunchilik choralarini ishlab chigqan.

Xulosa. Germaniya, Yaponiya va Janubiy Koreya tajribasi shuni ko‘rsatadiki, ushbu
davlatlarning huquqiy tizimlari adolatli savdo amaliyotlarini ta’'minlash maqgsadida ustun
muzokara kuchini suiiste’'mol qilishni aniglash va baholash borasida deyarli bir xil tartibni
shakllantirgan. Har bir mamlakatning raqobat organlari shunday vakolatlar bilan
ta’'minlanganki, ular xaridor yoki chakana sotuvchi tomonidan yetkazib beruvchining iqtisodiy
qaramligidan foydalanib, unga asossiz va nohaq shartlarni yuklash holatlarida bevosita
aralashishga hagli hisoblanadi.

Qiyosiy tahlil natijalari shuni ko‘rsatadiki, Germaniya, Yaponiya va Koreya huquqiy
amaliyotida ustun muzokara kuchini baholashda yagona metodologik yondashuv qo‘llaniladi.
Avvalo, bir tomonning ikkinchi tomonga nisbatan iqtisodiy qaramligi aniqlanadi va shu asosda
boshga tomonning ustun muzokara kuchi mavjudligi tasdiglanadi. Keyin esa mazkur xatti-
harakatning odatiy tijorat amaliyotidan chetga chiqishi hamda zaifroq tomonga asossiz zarar
keltirishi baholanadi.

Mazkur tizimlarning umumiy maqsadi kuchli xaridorlarning ortiqcha talablar va
adolatsiz shartlar orqali bozordagi soglom raqobat muhitiga salbiy ta’sir ko‘rsatishining oldini
olishdir. Chunki bunday adolatsiz amaliyotlar yetkazib beruvchilarning xarajatlarini oshiradi,
innovatsion rivojlanish jarayonini sekinlashtiradi va kichikroq xo‘jalik subyektlarining
bozordan chiqib ketishiga olib kelishi mumkin. Shu bois ushbu institut nafaqat kontragentlarni
himoya qiladi, balki raqobat mubhitining barqarorligini ham

